
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1.  ՀՀ ֆինանսների նախարարություն
	02․05․2025թ․

	
	N 01/11-1/8857-2025

	
ՀՀ ֆինանսների նախարարությունն ուսումնասիրել է «Պետական գույքն օտարելու մասին»  ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

	        2․  ՀՀ կադաստրի կոմիտե
		15․04․2025թ․

	
	N ՍԹ/7645-2025

	   «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված ՀՀ, Սյունիքի մարզ, համայնք Կապան, քաղաք Կապան, Բաղաբերդ թաղամաս, 13 հասցեում գտնվող 09-001-0117-0004 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.3 հա մակերեսով հողամասի և 1,241.8 քմ մակերեսով դիսպանսերի նկատմամբ
գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 07032025-09-0022 վկայական):
   Տեղեկացնում ենք նաև, որ վերոնշյալ 09-001-0117-0004 կադաստրային ծածկագրով հողամասն արտացոլված է կադաստրային քարտեզում, սակայն հողամասի նպատակային նշանակությունը (ըստ քարտեզի՝ հատուկ պահպանվող տարածքների նպատակային նշանակության) չի համապատասխանում պետական գրանցման տվյալներին (ըստ անշարժ գույքի նկատմամբ իրավունքների պետական գրանցման վկայականի՝ բնակավայրերի նպատակային նշանակության):
   Միաժամանակ հարկ ենք համարում նշել, որ ՀՀ կառավարության 2006 թվականի ապրիլի 20-ի «Հայաստանի Հանրապետության Սյունիքի մարզի Կապանի քաղաքային համայնքի վարչական սահմանների նկարագիրը հաստատելու և Կապանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 723-Ն որոշմամբ հաստատված N 7 հավելվածի (էջ 1) համաձայն՝ 09-001-0117-0004 կադաստրային ծածկագրով, 0.3 հա մակերեսով հողամասը հանդիսանում է պետական սեփականության հատուկ պահպանվող տարածքների նպատակային նշանակության հող:
   Հաշվի առնելով վերոգրյալը՝ հայտնում ենք, որ նախքան Նախագծի 1-ին կետում նշված անշարժ գույքն աճուրդով օտարելն անհրաժեշտ է ձեռնարկել համապատասխան միջոցառումներ՝ նշված անհամապատասխանությունը սահմանված կարգով վերացնելու նպատակով:
	















Սահմանված կարգով Կադաստրի կոմիտե է ներկայացնել վրիպակի ուղղման դիմում։

	     3․  ՀՀ վարչապետի աշխատակազմի  տարածքային զարգացման և շրջակա միջավայրի հարցերի վարչություն
			09․06․2025թ․

	
	N  02/16.32/18632-2025

	Նախագծով նախատեսվում է Պետական գույքի կառավարման կոմիտեին ամրացված, պետական սեփականություն հանդիսացող, Կապան քաղաքի Բաղաբերդ թաղամաս 13 շենք, շինություններ հասցեում գտնվող՝ 1241․80 քառ. մետր մակերեսով շենք-շինությունները, ինչպես նաև դրա զբաղեցրած, օգտագործման և սպասարկման համար հատկացված 0.3 հեկտար մակերեսով հողամասը օտարել դասական աճուրդով: Նախագծին կից ներկայացված անշարժ գույքի նկատմամբ իրավունքների պետական գրանցման թիվ 07032025-09-0022 վկայականում նշված հողամասի (կադաստրային ծածկագիրը՝ 09-001-0117-0004) նպատակային նշանակությունը նշված է՝ բնակավայրերի, իսկ գործառնական նշանակությունը կամ հողատեսքը՝ հասարակական կառուցապատման: Մինչդեռ, նշված ծածկագրի հողամասը Կառավարության 2006 թվականի ապրիլի 20-ի «Հայաստանի Հանրապետության Սյունիքի մարզի Կապանի քաղաքային համայնքի վարչական սահմանների նկարագիրը հաստատելու և Կապանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 723-Ն որոշմամբ հաստատված N 7 հավելվածի (էջ 1) համաձայն՝ հանդիսանում է պետական սեփականության հատուկ պահպանվող տարածքների նպատակային նշանակության հող: Արդյունքում, գտնում ենք, որ նշված անհամապատասխանությունը լրացուցիչ պարզաբանման անհրաժեշտություն ունի:
Միաժամանակ, հարկ է նկատել, որ նշված խնդիրը նախագծին կից ներկայացված ամփոփաթերթում նշվել է նաև Կադաստրի կոմիտեի կողմից և Պետական գույքի կառավարման կոմիտեի կողմից նշվել է որպես լուծված, սակայն հաշվի առնելով վերոգրյալը (մասնավորապես՝ այն, որ Կառավարության վերոնշյալ որոշման մեջ քննարկվող հողամասի նպատակային նշանակությունը տարբերվում է գրանցման վկայականում նշվածից)՝ գտնում ենք, որ այն շարունակում է արդիական մնալ և առաջարկում ենք ևս մեկ անգամ բարձրացված հարցը քննարկել Կադաստրի կոմիտեի հետ:
	








Հարցը կրկին քննարկվել է Կադաստրի կոմիտեի հետ։ Կադաստրի կոմիտեն ներկայացրել է իր դիրքորոշումը 12․06․2025թ․ N ՍԹ/12055-2025 գրությամբ։

	        4․ ՀՀ կադաստրի կոմիտե
			12․06․2025թ․

	
	N ՍԹ/12055-2025

	Անշարժ գույքի էլեկտրոնային տեղեկատվական շտեմարանի տվյալների համաձայն՝ ՀՀ, Սյունիքի մարզ, համայնք Կապան, քաղաք Կապան, Բաղաբերդ թաղամաս, 13 հասցեում գտնվող 09-001-0117-0004 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.3 հա մակերեսով հողամասի և 1241.8 քմ մակերեսով դիսպանսերի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 07032025-09-0022 վկայական), մինչդեռ ՀՀ կառավարության 2006 թվականի ապրիլի 20-ի «Հայաստանի Հանրապետության Սյունիքի մարզի Կապանի քաղաքային համայնքի վարչական սահմանների նկարագիրը հաստատելու և Կապանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 723-Ն որոշմամբ (այսուհետ՝ Որոշում) հաստատված N 7 հավելվածի համաձայն՝ նշված հողամասը հանդիսանում է պետական սեփականության հատուկ պահպանվող տարածքների նպատակային նշանակության հող:
   Վերոգրյալով պայմանավորված՝ հայտնում ենք, որ անհրաժեշտ է սահմանված կարգով Կադաստրի կոմիտե ներկայացնել վրիպակի ուղղման դիմում՝ նշված հողամասի նպատակային և գործառնական նշանակությունները Որոշման կարգավորումներին համապատասխանեցնելու նպատակով:
   Միաժամանակ առաջարկում ենք վրիպակի ուղղման արդյունքում տրամադրված անշարժ գույքի նկատմամբ իրավունքների պետական գրանցման վկայականի տվյալները ներառել Նախագծում:
	

Ընդունվել է, սահմանված կարգով կրկին Կադաստրի կոմիտե է ներկայացնել վրիպակի ուղղման դիմում՝ հողամասի նպատակային և գործառնական նշանակությունները  ՀՀ կառավարության 2006 թվականի ապրիլի 20-ի  N 723-Ն որոշման կարգավորումներին համապատասխանեցնելու նպատակով, որի արդյունքում տրամադրվել է անշարժ գույքի նկատմամբ իրավունքների պետական գրանցման նոր վկայական, որում հողամասի  նպատակային նշանակությունը նշված է հատուկ պահպանվող տարածքների, գործառնական նշանակությունը՝  առողջարարական նպատակներով նախատեսված։
Անշարժ գույքի նկատմամբ իրավունքների պետական գրանցման նոր վկայականի տվյալները ներառվել են Նախագծում:
[bookmark: _GoBack]Անշարժ գույքի նկատմամբ իրավունքների պետական գրանցման նոր վկայականի տրամադրամբ պայմանավորված իրականացվել է  ՀՀ, Սյունիքի մարզ, համայնք Կապան, քաղաք Կապան, Բաղաբերդ թաղամաս, 13 հասցեում գտնվող անշարժ գույքի վերագնահատում, որում ներառված տվյալները արտացոլվել են նախագծում։




